
				এই পাতাটির মুদ্রণ সংশোধন করা প্রয়োজন। 
পত্রাবলী 8bሎማ
দরকার নাই। তবে যদি পুলিশ-ফুলিশ পেছনে লাগে তোদের–‘দাড়িয়ে জান দে’ । ওরে বাপ, এমন দিন কি হবে যে, পরোপকারায় জান যাবে ? ওরে হতভাগার, এ দুনিয়া ছেলেখেলা নয়—বড় লোক র্তার, যারা আপনার বুকের রক্ত দিয়ে রাস্তা তৈরি করেন। এই হয়ে আসছে চিরকাল । একজন আপনার শরীর দিয়ে সেতু বানায়, আর হাজার লোক তার উপর দিয়ে নদী পার হয়। এবমস্তু, এবমস্তু, শিবোহহং, শিবোহহং ( এরূপই হউক, আমিই শিব ) । রামদয়াল বাবুর কথামত ১০০ ফটোগ্রাফ পাঠিয়ে দেব। তিনি বেচতে চান ।
• টাকা আমাকে পাঠাতে হবে না, মঠে দিতে ব’লো। আমার এখানে ঢের টাকা আছে, কোন অভাব নাই—ইউরোপ বেড়াবার আর পুথিপত্র ছাপাবার জন্য। এ চিঠি ফাস করিস না । -
আশীৰ্বাদক
- নরেন্দ্র এইবার কাজ ঠিক চলবে, আমি দেখতে পাচ্ছি। Nothing succeeds as success ( কৃতকার্যতা যে সাফল্য এনে দেয়, আর কিছু তা পারে না )। বলি শশী, তুমি ঘর জাগাও—এই তোমার কাজ।--কালী হোক business manager (footoo পরিচালক ) । মা-ঠাকুরানীর জন্য একটা জায়গা খাড়া করতে পারলে তখন আমি অনেকটা নিশ্চিস্তি । বুঝতে পারিস ? দুই তিন হাজার টাকার মতো একটা জায়গা দেখ। জায়গাটা বড় চাই। আপাততঃ মেট্রে ঘর, কালে তার উপর অট্টালিকা খাড়া হয়ে যাবে। ষত শীঘ্ৰ পারে জায়গা দেখ। আমাকে চিঠি লিখবে। কালীকৃষ্ণ বাবুকে জিজ্ঞাসা করবে, কি রকম করে টাকা পাঠাতে হয়—Cook-এর দ্বারা কি প্রকারে । যত শীঘ্র পারে ঐ কাজটা হওয়া চাই। ঐট হ’লে বস, আদেক ইপি ছাড়ি । জায়গাটা বড় চাই, তারপর দেখা যাবে। আমাদের জন্য চিস্ত; নাই, ধীরে ধীরে সব হবে। কলকাতার যত কাছে হয় ততই ভাল। একবার জায়গা হ’লে মা-ঠাকুরানীকে centre ( কেন্দ্র ) ক’রে গৌর-মা, গোলাপ-ম একটা বেডোল হুজুক মাচিয়ে দিক । মান্দ্রাজে হুজুক খুব মেচেছে, ভাল কথা বটে। •
তোমাদের একটা কি না কাগজ ছাপাবার কথা ছিল, তার কি খবর ? সকলের সঙ্গে মিশতে হবে, কাউকে চটাতে হবে না। All the powers

